
Die gawe van tale 

Hermeneutiek (interpretasie/vertaling) “..in 
general, the Pentecostal’s experience has preceded 
their hermeneutics. In a sense, the Pentecostal 
tends to exegete his or her experience.” Gordon D. 
Fee, “Hermeneutics and Historical Precedent,” in: 
Perspectives on the New Pentecostalism, edited by 
Russell P. Spittler (Grand Rapids: Baker Book House, 
1976), 122 

Is dit ander wêreldtale of ekstatiese taal? 
Mark 16:15-20 En Hy het vir hulle gesê: Gaan die 
hele wêreld in en verkondig die evangelie aan die 
ganse mensdom. Hy wat glo en hom laat doop, sal 
gered word; maar hy wat nie glo nie, sal veroordeel 
word. En vir die wat geglo het, sal hierdie tekens 
volg: in my Naam sal hulle duiwels uitdryf, met 
nuwe tale* sal hulle spreek, slange sal hulle 
opneem; en as hulle iets dodeliks drink, sal dit 
hulle geen kwaad doen nie; op siekes sal hulle die 
hande lê, en hulle sal gesond word.. Maar hulle het 
uitgegaan en oral gepreek, en die Here het 
saamgewerk en die woord bevestig deur die tekens 
wat daarop gevolg het. Amen. *Profesie oor tale: 
Verstaanbare menslike taal en ander tekens. 
Hoekom? Sodat die verkondiging van die evangelie 
nie deur hierdie dinge (taal) verhoed sou word nie. 
Ander nasies (tale) moes ook bereik word. 

Progressiewe uitbreiding van die evangelie 
Hand 1:6-8 Die wat bymekaargekom het, vra Hom 
toe en sê: Here, gaan U in hierdie tyd die koninkryk 
vir Israel weer oprig? En Hy antwoord hulle: Dit 
kom julle nie toe om die tye of geleenthede te 
weet wat die Vader deur sy eie mag bepaal het nie 
maar julle sal krag ontvang wanneer die Heilige 
Gees oor julle kom, en julle sal my getuies wees in 
Jerusalem sowel as in die hele Judéa en Samaría 
en tot aan die uiterste van die aarde. 
Progressiewe uitbreiding van die verkondiging van 
die evangelie (rippeleffek).  

Hand 2 (20 verse): Plek: Jerusalm, Judea. Taal: 
Bestaande wêreldtaal. Inhoud: Die groot dade van 
God 
Hand 2:1-18 En toe die dag van die pinksterfees 
aangebreek het, was hulle almal eendragtig 

bymekaar. En daar kom skielik uit die hemel ‘n 
geluid soos van ‘n geweldige rukwind, en dit het 
die hele huis gevul waar hulle gesit het. Toe is deur 
hulle tonge gesien soos van vuur, wat hulleself 
verdeel en op elkeen van hulle gaan sit. En hulle is 
almal vervul met die Heilige Gees en het begin 
spreek in ander tale, soos die Gees aan hulle 
gegee het (m.a.w. ‘n taal en die Gees gee die gawe 
– jy kan nie self besluit wat jy wil hê nie) om uit te 
spreek. En daar het in Jerusalem Jode gewoon, 
godsdienstige manne, uit elke nasie wat onder die 
hemel is. En toe hierdie geluid kom, het die 
menigte saamgestroom en was in die war, want 
elkeen het gehoor hoe hulle in sy eie taal spreek; 
en hulle was almal verbaas en verwonderd en sê vir 
mekaar: Is almal wat daar spreek, dan nie Galileërs 
nie? En hoe hoor ons hulle, elkeen in ons eie taal 
waarin ons gebore is? Parthers en Meders en 
Elamiete en die inwoners van Mesopotámië, Judéa 
en Kappadócië, Pontus en Asië, Frigië en Pamfílië, 
Egipte en die streke van Líbië by Ciréne, en 
Romeine wat hier vertoef, Jode en Jodegenote, 
Kretense en Arabiere (16 stede, 16 wêreldtale)—ons 
hoor hulle in ons eie taal oor die groot dade van 
God (Skepping en Verlossing) spreek. En hulle was 
almal verbaas en radeloos en sê die een vir die 
ander: Wat kan dit tog wees? Maar ander het 
gespot en gesê: Hulle is vol soetwyn.  Maar Petrus 
het opgestaan met die elf en sy stem verhef en 
hulle toegespreek: Joodse manne en almal (ander 
nasies) wat in Jerusalem woon, dit moet julle 
weet, en luister na my woorde. Hierdie mense is 
tog nie dronk soos julle dink nie, want dit is nog 
maar die derde uur  (9vm) in die môre. Maar dit is 
wat deur die profeet Joël gespreek is: En in die 
laaste dae, spreek God, sal Ek van my Gees uitstort 
op alle vlees, en julle seuns en julle dogters sal 
profeteer, en julle jongelinge sal gesigte sien, en 
julle ou mense sal drome droom. En ook op my 
diensknegte en diensmaagde sal Ek in dié dae van 
my Gees uitstort, en hulle sal profeteer.. 

Hand 10 (5 verse) Plek: Cesaréa, Samaria. Taal: 
Bestaande wêreldtaal. Inhoud: God groot gemaak 
Hand 10:1 En daar was in Cesaréa ‘n man met die 
naam van Cornelius, ‘n hoofman oor honderd van 
die sogenaamde Italiaanse leërafdeling. 44-48 En 
toe Petrus nog besig was om hierdie woorde te 

spreek, het die Heilige Gees op almal geval wat die 
woord gehoor het. En die gelowiges uit die 
besnydenis, almal wat saam met Petrus gekom het, 
was verbaas dat die gawe van die Heilige Gees 
ook op die heidene uitgestort is. Want hulle het 
gehoor hoe hulle in tale spreek en God groot 
maak (verstaanbaar). Toe het Petrus begin spreek: 
Niemand kan tog die water weer, dat hierdie 
mense, wat net soos ons die Heilige Gees ontvang 
het, nie gedoop word nie. (H.G. uitgestort oor hulle 
voordat hulle gedoop is). En hy het beveel dat hulle 
gedoop moet word in die Naam van die Here.  

Hand 19 (1 vers) Plek Éfese Taal: Bestaande 
wêreldtaal Inhoud: Geprofeteer 
Hand 19:1 En terwyl Apollos in Korinthe was, het 
Paulus die boonste landstreke deurgereis en in 
Éfese gekom; en daar het hy sommige dissipels 
gevind.. 6  En Paulus het hulle die hande opgelê, 
en die Heilige Gees het op hulle gekom, en hulle 
het met tale gespreek en geprofeteer. (Onder 
H.G. inspirasie. Doel: om God se Woord te 
verkondig). Vervulling van Hand 1:8  maar julle sal 
krag ontvang wanneer die Heilige Gees oor julle 
kom, en julle sal my getuies wees in Jerusalem 
sowel as in die hele Judéa en Samaría en tot aan 
die uiterste van die aarde. 

Bybeltekste in konteks 
Rom 8:26 En net so (verwys na die vorige 2 verse) 
kom ook die Gees ons swakhede te hulp, want ons 
weet nie reg wat ons moet bid nie, maar die Gees 
self tree vir ons in met onuitspreeklike sugtinge. 
Nie ekstatiese/ onverstaanbaar nie – wel 
onuitspreeklik/ ’unutterable’  
Korinte was ‘n multi-kulturele hawestand met 
multi-kulturele gemeentes. Daarom tale. I Kor 12:1 
En wat die geestelike gawes betref, broeders, wil 
ek nie hê dat julle onkundig moet wees nie. 4 Daar 
is wel verskeidenheid van genadegawes, maar dit 
is dieselfde Gees; 5-11  en daar is verskeidenheid 
van bedieninge, en tog is dit dieselfde Here en 
daar is verskeidenheid van werkinge, en tog is dit 
dieselfde God wat alles in almal werk. Maar aan 
elkeen word die openbaring van die Gees gegee 
met die oog op wat nuttig (tot eenheid in die 
geloofsgemeenskap) is. Want aan die een word deur 
die Gees ‘n woord van wysheid gegee, en aan die 



ander ‘n woord van kennis vanweë dieselfde Gees; 
aan ‘n ander weer geloof deur dieselfde Gees, en 
aan ‘n ander genadegawes van gesondmaking deur 
dieselfde Gees; aan ‘n ander werkinge van kragte, 
aan ‘n ander profesie, aan ‘n ander onderskeiding 
van die geeste, aan ‘n ander allerhande tale, aan 
‘n ander uitleg van tale. Maar al hierdie dinge 
werk een en dieselfde Gees wat aan elkeen 
afsonderlik uitdeel soos Hy wil. 27-31 Maar julle 
is die liggaam van Christus en lede afsonderlik. En 
God het sommige in die gemeente gestel: in die 
eerste plek apostels, ten tweede profete, ten 
derde leraars, daarna kragte, daarna genadegawes 
van gesondmaking, helpers, regeringe, allerhande 
tale (laaste op die lys). Almal is tog nie apostels 
nie, almal is tog nie profete nie, almal is tog nie 
leraars nie, almal is tog nie kragte nie? Het almal 
genadegawes van gesondmaking, spreek almal in 
tale, kan almal dit uitlê? Nee! Maar beywer julle 
met die oog op die beste gawes (dit wat jy ontvang 
het); en ek wys julle ‘n nog uitnemender weg. 

Genadegawes 1Kor 13:1-2 Al sou ek die tale van 
mense en engele (Engele praat altyd verstaanbaar 
in die Bybel) spreek, en ek het nie die liefde nie, 
dan het ek ‘n klinkende metaal of ‘n luidende 
simbaal geword. En al sou ek die gawe van profesie 
hê en al die geheimenisse weet en al die kennis, en 
al sou ek al die geloof hê, sodat ek berge kon 
versit, en ek het nie die liefde nie, dan sou ek niks 
wees nie. Gawe minus liefde = nutteloos. Tale 
minus liefde = geraas. Die liefde is die konteks 
waarin die genadegawes uitgeleef moet word.  

Vrug van die Gees Gal 5:22 Maar die vrug van die 
Gees is liefde, blydskap, vrede, lankmoedigheid, 
v r i e n d e l i k h e i d , g o e d h e i d , g e t r o u h e i d , 
sagmoedigheid, selfbeheersing. Nie alle gelowiges 
het dieselfde genadegawes nie, maar almal behoort 
dieselfde vrug te hê!  

Die konteks van 1 Kor 14 is volgens 1 Kor 12:7-8 
en 13 – om God se Woord geinspireerd te 
verkondig.  
I Kor 14:1-33 Jaag die liefde na, en beywer julle 
met die oog op die geestelike gawes, maar veral 
om te profeteer (spreek onder H.G. se leiding). 

Want hy wat in ‘n taal spreek, spreek nie tot 
mense nie, maar tot God; want niemand verstaan 
dit n ie, maar deur d ie Gees spreek hy 
verborgenhede (hy loof God in sy eie taal).  Maar hy 
wat profeteer, spreek tot die mense woorde van 
stigting en troos en bemoediging Hy wat in ‘n taal 
spreek, stig homself; maar hy wat profeteer, stig 
die gemeente. Ek wens dat julle almal in tale 
spreek, maar nog liewer dat julle profeteer. Want 
hy wat profeteer, is groter as hy wat in tale 
spreek, of hy moet dit uitlê, sodat die gemeente 
stigting kan ontvang. Maar nou, broeders, as ek na 
julle kom en in tale spreek, tot watter nut sal ek 
vir julle wees as ek nie met julle spreek òf deur ‘n 
openbaring, òf deur kennis, òf deur profesie, òf 
deur lering nie? Jy/iemand moet dit kan uitlê. Net 
soos met lewelose dinge wat ‘n klank gee, ‘n fluit 
of ‘n siter, as hulle nie ‘n onderskeid in toon laat 
hoor nie, hoe sal ‘n mens weet wat op die fluit of 
siter gespeel word? Want as die basuin ook ‘n 
onduidelike klank gee, wie sal klaarmaak vir die 
oorlog? Net so julle ook, as julle met die tong 
geen verstaanbare woord uitbring nie, hoe sal ‘n 
mens weet wat gespreek word? Want julle sal 
wees soos mense wat in die wind praat. Praat dit 
wat verstaanbaar is anders is dit nutteloos. Daar is 
wie weet hoeveel soorte tale in die wêreld, en 
geeneen daarvan is sonder klank nie. (KJV - 10  
There are, it may be, so many kinds of voices in 
the world, and none of them is without 
signification. ISV - 10  There are, I suppose, many 
different languages in the world, yet none of 
them is without meaning.) As ek dan die 
betekenis van die klank nie ken nie, sal ek vir die 
spreker ‘n vreemdeling wees, en die spreker sal vir 
my ‘n vreemdeling wees. So moet julle ook, terwyl 
julle streef na geestelike gawes, probeer om uit te 
munt tot stigting van die gemeente. Daarom moet 
hy wat in ‘n taal spreek, bid dat hy dit kan uitlê. 
Want as ek in ‘n taal bid, dan bid my gees, maar my 
verstand is onvrugbaar. Hoe staan die saak dan? Ek 
sal met die gees bid, maar ek sal ook met die 
verstand bid. Ek sal met die gees psalmsing, maar 
ek sal ook met die verstand psalmsing. Anders, as 
jy met die gees dank, hoe sal hy wat die plek van ‘n 
onkundige inneem, amen sê op jou danksegging, 
aangesien hy nie weet wat jy sê nie? Want jy dank 

wel goed, maar die ander een word nie gestig nie. 
Ek dank my God dat ek meer in tale spreek as julle 
almal; maar in die gemeente wil ek liewer vyf 
woorde met my verstand (verstaanbaar tot 
stigting/opbou van die gemeente) spreek om ook 
ander te onderrig, as tien duisend woorde in ‘n 
taal.Broeders, moenie kinders wees in die verstand 
nie, maar wees kinders in die boosheid en wees 
volwassenes in die verstand. In die wet is geskrywe: 
Ek sal deur mense van ander tale en deur ander 
lippe tot hierdie volk spreek, en ook so sal hulle 
na My nie luister nie, sê die Here. Die tale is dus ‘n 
teken nie vir die gelowiges nie, maar vir die 
ongelowiges (omdat hulle kan hoor hoe daar in hul 
eie taal gepreek/geprofeteer word); die profesie 
egter is nie vir die ongelowiges nie, maar vir die 
gelowiges. As die hele gemeente dan saam 
vergader het en hulle sou almal in tale spreek en 
daar kom onkundiges of ongelowiges binne, sal 
hulle nie sê dat julle kranksinnig is nie? Maar as 
almal profeteer en daar ‘n ongelowige of ‘n 
onkundige binnekom, dan word hy deur almal 
oortuig, deur almal beoordeel; en so kom die 
geheime van sy hart aan die lig. En so sal hy op sy 
aangesig val, God aanbid, en verkondig dat God 
werklik onder julle is. Hoe staan die saak dan, 
broeders? Wanneer julle saamkom, dan het elkeen 
van julle ‘n psalm of ‘n lering of ‘n taal of ‘n 
openbaring of ‘n uitlegging—laat alles tot stigting 
geskied. En as iemand in ‘n taal spreek, laat dit 
dan wees twee of hoogstens drie, en by beurte; 
en laat een dit uitlê.  Maar as daar geen uitlêer is 
nie, laat hy in die gemeente swyg, en laat hy met 
homself en met God spreek. Laat twee of drie 
profete spreek en die ander dit beoordeel. Maar as 
daar iets geopenbaar is aan ‘n ander wat daar sit, 
laat die eerste swyg. Want julle kan almal een vir 
een profeteer, sodat almal kan leer en almal 
bemoedig word. En die geeste van die profete is 
aan die profete onderworpe; want God is nie ‘n 
God van wanorde nie, maar van vrede, soos in al 
die gemeentes van die heiliges. 39-40 Daarom, 
broeders, beywer julle om te profeteer en moenie 
verhinder dat daar in tale gespreek word nie. 
Laat alles welvoeglik en ordelik toegaan.  
1 Kor 14 ondersteun nie ekstatiese spraak nie. Die enigste vorm van tale wat die Bybel onderskryf is letterlike ander wêreldtale. 
Die doel met die gawe van tale is die verspreiding van die evangelie onder die heinene. Dit moet tot stigting/opbou van die 
gemeente lei, ordelik geskied en uitgelê word. Alle engele wat in die Woord spreek se taal was verstaanbaar vir mense. Die eerste 
verwysing na tale was by Babel – weens ongehoorsaamheid – en dit het later ‘n struikelblok geword in die verspreiding van die 
evangelie.


